
79,325 96,500

भोपाल में बैठेंगे साइबर सब रजिस्ट्रार, प्रदेश 
में कहीं भी कर सकेंगे ऑनलाइन रजिस्ट्री

भोपाल 31 दिसम्बर 
(एजेंसी)। मध्य प्रदेश में जल्द 
ही प्रापर्टी की रजिस्ट्री कराना 
बहुत आसान हो जाएगा। 
दरअसल, भोपाल के अरेरा 
हिल्स स्थित पंजीयन भवन 
में साइबर पंजीयन कार्यालय 
बनाया जा रहा है। इसमें 
साइबर सब रजिस्ट्रार बैठेंगे 
और प्रदेश के किसी भी जिले 
में खरीदी गई जमीन, मकान, 
प्लाट सहित अन्य प्रापर्टी की 
रजिस्ट्री करवा सकेंगे। 

जानकारी के अनुसार यह पूरी 
व्यवस्था वर्चुअल रहेगी, जिसमें 
स्लाट बुकिंग से लेकर सब कुछ 
ऑनलाइन रहेगा। अब चाहे 

खरीदार मध्य प्रदेश का हो या 
फिर अन्य प्रदेश व विदेश का ही 
क्यों न हो, इस सुविधा का लाभ 
तय पंजीयन शुल्क जमा कर ले 
सकेगा।

ट्रायल के तौर पर दो 
खरीदारों की रजिस्ट्री हुई 

- बताया जा रहा है कि यह 
व्यवस्था संभवत: नए वर्ष में शुरू 
हो जाएगी। संपदा-टू सॉफ्टवेयर की 
शुरुआत के बाद यह सुविधा शुरू 
की जा रही है। ट्रायल के तौर पर 
विदेश के दो खरीदारों की प्रापर्टी 
की ऑनलाइन रजिस्ट्री हुई है।

सात से 10 साइबर सब 
रजिस्ट्रार - अरेरा हिल्स स्थित 
पंजीयन भवन में साइबर पंजीयन 
कार्यालय बनाया जा रहा है। यहां 
अत्याधुनिक मशीनों के साथ 
कंप्यूटर और कैमरे लगाए जा 
रहे हैं। यहां करीब सात से 10 
साइबर सब रजिस्ट्रारों के बैठने 
की व्यवस्था की जा रही है। यहां 
रजिस्ट्री की पूरी प्रक्रिया वर्चुअल 
होगी। इसके लिए इन सभी सब 
रजिस्ट्रारों को प्रशिक्षण भी दिया 
जा रहा है।

वर्चुअल श्रेणी में बुक होंगे 
स्लाट - साइबर पंजीयन कार्यालय 
से रजिस्ट्री कराने के लिए खरीदार 
को वर्चुअल श्रेणी में स्लाट बुक 

कराने होंगे। जिससे ऑनलाइन 
माध्यम से वीडियो कांफ्रेंस की 
मदद से रजिस्ट्री की प्रक्रिया पूरी 
होगी। इसमें खरीदार को एक से 
दूसरे जिले में जाने की आवश्यकता 
नहीं रहेगी।

विदेश से कराई गई हैं दो 
रजिस्ट्री - पंजीयन विभाग के 
सूत्रों ने बताया कि साइबर पंजीयन 
कार्यालय शुरू करने से पहले दो 
रजिस्ट्री विदेश में बैठे खरीदारों ने 
कराई हैं। इनमें एक हांगकांग से 
भोपाल में और दूसरी हालैंड की 
खरीदार ने इंदौर में जमीन का सौदा 
किया है। उनको रजिस्ट्री कराने के 
लिए यहां आने की जरूरत नहीं 
पड़ी।

नीमच । कलेक्टर 
हिमांशु चंद्रा एवं 
पुलिस अधीक्षक 
अंकित जायसवाल ने 
जिलेवासियों को नववर्ष 
पर हार्दिक शुभकामनाएं 
दी हैं। कलेक्टर चंद्रा 
एवं पुलिस अधीक्षक 
जायसवाल ने नए वर्ष-2025 
के अवसर पर जिलें के नागरिकों 
को हार्दिक शुभकामनाएं दी है। 
अधिकारी द्वय ने आशा व्यक्त 
की है, कि नव वर्ष में जिले के 
सभी नागरिकों को प्रत्येक क्षैत्र 

में विकास का और अधिकाधिक 
लाभ प्राप्त होंगा। उन्होंने जिले 
के सभी जनप्रतिनिधियों, पंचायत 
पदाधिकारियों, अधिकारी-
कर्मचारियों और सभी नागरिकों को 
नए साल की बधाई देते हुए, उनकी 
सुख समृद्धि की कामना की है।

कलेक्टर एवं एस.पी. ने दी नये साल की बधाई
नीमच । प्रदेश की महिला बाल 

विकास मंत्री एवं जिले की प्रभारी 
मंत्री सुश्री निर्मला भूरिया ने प्रदेश 
के साथ ही नीमच जिले के नागरिकों 
को नववर्ष पर हार्दिक शुभकामनाएं 
दी हैं। प्रभारी मंत्री सुश्री भूरिया ने 
अपने संदेश में कहा, कि प्रदेश 
एवं जिले के नागरिकों को वर्ष-
2025 में प्रत्येक क्षैत्र में विकास 
का ओर अधिक लाभ प्राप्त होगा 
तथा शासन के जन-कल्याणकारी 
कार्यक्रमों और योजनाओं से 
समाज के हर एक वर्ग के लोगों को 
खुशहाली एवं सुख समृद्धि मिलेगी। 
प्रभारी मंत्री सुश्री भूरिया ने जिले के 
सभी जनप्रतिनिधियों, अधिकारी-
कर्मचारियों और नागरिकों को 
नववर्ष पर हार्दिक बधाई दी हैं।

नीमच । क्षैत्रीय सांसद 
सुधीर गुप्ता, जावद विधायक 
ओमप्रकाश सखलेचा, नीमच 
विधायक दिलीपसिंह परिहार 
एवं मनासा विधायक अनिरूद्ध 
मारू ने जिलेवासियों को नववर्ष 
2025 की बधाई दी है। सांसद 
एवं विधायकगणों ने आशा व्यक्त 
की है, कि इस नये साल में समाज 
के हर एक वर्ग को शासन की 

योजनाओं और कार्यक्रमों का 
ज्यादा से ज्यादा लाभ मिलेगा और 
यह नया साल सभी के जीवन में 
और अधिक सुख समृद्धि लेकर 
आएगा। 

सभी ने जनप्रतिनिधियों, 
कार्यकर्ताओं और आम नागरिकों 
को नये साल की हार्दिक बधाई देते 
हुए, उनकी और अधिक तरक्की 
की कामना की है।

सांसद एवं विधायकगणों ने दी 
नववर्ष की शुभकामनाएं

प्रभारी मंत्री सुश्री निर्मला 
भूरिया ने दी नववर्ष की बधाई

नीमच । चारभुजा 
मित्र मण्डल, जिला 
नीमच के तत्वावधान 
में प्रतिवर्शानुसार इस 
वर्श भी 5 जनवरी 
2024 रविवार को 
नीमच से सूबी श्याम 
तक पैदल यात्रा श्री 
बडे बालाजी मंदिर 
बारादरी के पास, फव्वारा चौक, 
नीमच से प्रातः 11.15 बजे प्रस्थान 
करेगी। उक्त जानकारी देते हुए 
यात्रा संयोजक राजेन्द्र मण्डोवरा ने 
बताया कि पैदल यात्रा 5 जनवरी 
को प्रातः 11.15 बजे बडे बालाजी 
मंदिर, घण्टाघर, जाजू बिल्डिंग, 
चौकन्ना बालाजी, बालाजी धाम, 
बघाना होते हुए सूबी श्याम 
पहुंचेगी। 

हां सायं 5.30 बजे सुन्दरकाण्ड 
पाठ, सायं 7.15 बजे आरती एवं 
रात्रि 8.30 बजे भजन संध्या 
आयोजित होगी। यात्रा में जाने के 
इच्छुक पदयात्री अशोक नागदा, 

नीमच । सेवानिवृत्त जिला 
शिक्षा अधिकारी सी.के.शर्मा की 
कार्यशैली काफी अच्छी रही है। 
उनके साथ कार्य करने का काफी 
सकारात्मक अनुभव रहा है। शिक्षा 
विभाग से अपेक्षाएं भी बढ़ गई है। 
आशा है, कि जिले का 10वीं, 
12वीं की बोर्ड परीक्षाओं का 
परिणाम उत्कृष्ट रहेगा। यह बात 
कलेक्टर हिमांशु चंद्रा ने मंगलवार 
को कलेक्टोरेट सभाकक्ष नीमच 
में जिला शिक्षा अधिकारी सी.के.
शर्मा की सेवानिवृत्ति पर आयोजित 
बिदाई समारोह को सम्बोधित करते 
हुए कही। समारोह में कलेक्टर 
चंद्रा, एडीएम श्रीमती लक्ष्मी 

गामड़, जिला पंचायत सीईओ 
अरविंद डामोर, सभी एसडीएम 
एवं डिप्टी कलेक्टर ने पुष्पगुच्छ 
भेंटकर एवं पुष्पहार पहनाकर 
सी.के.शर्मा का स्वागत किया और 
उन्हें आत्मीय बिदाई दी तथा शर्मा 
के सुखी, समृद्ध एवं स्वस्थ जीवन 
की कामनाएं की। इस मौके पर 
एसडीएम डॉ.ममता खेड़े ने कहा, 
कि शर्मा के नेतृत्व में शिक्षा विभाग 
का हमेशा सकारात्मक सहयोग 
मिला है। सीईओ अरविंद डामोर ने 
कहा, कि शर्मा सकारात्मक सोच 
के साथ काम करते रहे है। अन्य 
विभागों, प्राचार्यो आदि से उनका 
अच्छा समन्वय रहा है। एडीएम 

सी.के.शर्मा की कार्यशैली काफी अच्छी रही है - चंद्रा
कलेक्टोरेट में दी गई जिला शिक्षा अधिकारी शर्मा को सेवानिवृत्ति पर बिदाई

श्रीमती गामड़ न े भी शर्मा की 
कार्यशैली की सराहना करते हुए 
उन्हें शुभकामनाएं दी। कार्यक्रम का 
संचालन मनोज जैन ने किया तथा 
अंत में एस.एम.मांगरिया ने आभार 
माना।

इस मौके पर संयुक्त कलेक्टर 
सुश्री प्रीती संघवी, एसडीएम 
डॉ.ममता खेडे, डिप्टी कलेक्टर 
संजीव साहू, डॉ.रश्मी श्रीवास्तव, 
चंद्रसिह धार्वे, पवन बारिया, 
प्राचार्यगण एव ं जिला अधिकारी 
उपस्थित थे ।

नीमच से सूबी श्याम तक 
पैदल यात्रा 5 जनवरी को

सुनील धनोतिया, 
हेमन्त अजमेरा, 
बहादुर आंजना, 
मनोज अग्रवाल, 
विशेश शर्मा (गोलू), 
सुनील काबरा, नरेश 
रामचंदानी से सम्पर्क 
कर सकते हैं।

ज्ञातव्य है कि 
सामाजिक समरसता, आत्मशुद्धि, 
विश्व कल्याण की कामना व 
विश्व में महामारी से बचाव एवं 
उत्तम स्वास्थ्य के लिए वर्ष में तीन 
बार यात्रा का आयोजन चारभुजा 
मित्र मण्डल, जिला नीमच के 
तत्वावधान में होता है।

नीमच । श्री 
भाग्येश्वर महादेव 
आश्रम मंदिर नीमच के 
तत्वावधान में  स्थानिय 
श्री भाग्येश्वर महादेव 
'आश्रम'  मंदिर स्थित 
श्री झूलेलाल मंदिर 
पर दिनांक 1 जनवरी 
2025, बुधवार सायंकाल 6 बजे 
"विश्व बहराणा दिवस" हर्षौल्लास 
से मनाया जाएगा। श्री भाग्येश्वर 
महादेव 'आश्रम' मंदिर के अध्यक्ष 
गुरमुखदास दादवानी एवं श्री 
झूलेलाल बहराणा समिति के अध्यक्ष 
दिलीप लालवानी ने उक्त जानकारी 
देते हुए बताया कि नव वर्ष के पहले 
दिन "पौष मासी चंड्र" पर "विश्व 

बहराणा दिवस" एवं 
"नव वर्ष - 2025" के 
उपलक्ष्य में स्थानिक 
सर्व सिंधी समाज एवं 
सिंधी समाज के समस्त 
संगठनों द्वारा सामूहिक 
होकर 'भव्य श्री बहराणा 
साहब' तथा महाप्रसादी 

का आयोजन कर धूमधाम से मनाया 
जाएगा। साथ ही "नव वर्ष - 2025" 
का स्वागत भी किया जाएगा।  इस 
अवसर पर श्री झूलेलाल जी का 
आर्कषक विशाल दरबार सजाया 
जाएगा एवं 'श्री झूलेलाल बहराणा 
समिति' द्वारा 'भव्य बहराणा साहब' 
का आयोजन किया जाएगा। कार्यक्रम 
समापन पश्चात महाप्रसादी होगी।

विश्व बहराणा दिवस एवं नव वर्ष के स्वागत 
पर भव्य श्री बहराणा साहब, 1 जनवरी को

भोपाल । सेवानिवृत्त अपर 
मुख्य सचिव (एसीएस) मनोज 
श्रीवास्तव प्रदेश के नए राज्य 
निर्वाचन आयुक्त होंगे। सामान्य 
प्रशासन विभाग ने मंगलवार को 
इसके आदेश जारी कर दिए हैं। 
उनका कार्यकाल एक जनवरी 
2025 से प्रारंभ होकर अधिकतम 
छह वर्ष या 66 वर्ष की आयु तक 
रहेगा। अभी तक इस पद रहे पूर्व 
मुख्य सचिव बसंत प्रताप सिंह का 
कार्यकाल 30 जून को पूरा हो गया 
था, पर नए आयुक्त की नियुक्ति 

नहीं होने के कारण 
नियमानुसार वह इस 
पद पर बने हुए थे।

कई अहम 
पदों पर रहे मनोज 
श्रीवास्तव - 1987 
बैच के मध्यप्रदेश 
कैडर के IAS 
अधिकारी मनोज 
श्रीवास्तव 2021 में पंचायती राज 
एवं ग्रामीण विकास विभाग के अपर 
मुख्य सचिव पद से रिटायर हुए। 
मनोज श्रीवास्तव को वर्ष 2024 में 

मप्र प्रशासनिक इकाई 
पुनर्गठन आयोग का 
सदस्य बनाया गया 
था। उन्होंने इस पद 
से त्यागपत्र दे दिया है, 
जिसे शासन ने स्वीकार 
भी कर लिया है।

2027 में नगरीय 
एवं पंचायत चुनाव 

- प्रदेश में त्रिस्तरीय पंचायती राज 
व्यवस्था और नगरीय निकायों के 
चुनाव 2027 में होने हैं। इसके 
पहले सहकारिता के चुनाव होंगे। 

मनोज श्रीवास्तव पंचायत एवं 
ग्रामीण विकास विभाग में एसीएस 
भी रहे हैं। चुनाव में उनके इस 
अनुभव का लाभ मिलेगा।

वीरा राणा के नाम की थी 
चर्चा - बीच में यह भी चर्चा आई 
थी कि पूर्व मुख्य सचिव वीरा राणा 
के 30 सितंबर को सेवानिवृत्त 
होने के बाद उन्हें राज्य निर्वाचन 
आयुक्त बनाया जा सकता है। इसके 
अतिरिक्त रिटायर्ड एसीएस मलय 
श्रीवास्तव का नाम भी आया था, 
पर बाद में समीकरण बदल गए।

भोपाल। प्रदेश में सोमवार 
को दिन का सबसे कम 18 डिग्री 
सेल्सियस तापमान टीकमगढ़ का 
दर्ज किया गया, जिससे टीकमगढ़ 
और नौगांव में सोमवार का दिन 
सबसे शीतल रहा। पश्चिमी 
विक्षोभ आगे बढ़ चुका है इसके 
साथ ही हवाओं का रुख उत्तरी हो 
गया है।

मौसम विज्ञानियों के मुताबिक 
उत्तर भारत के पहाड़ी क्षेत्रों में 
हाल ही में जबरदस्त बर्फबारी हुई 
है। वहां से आ रही सर्द हवाओं 
ने एक बार फिर ठिठुरन बढ़ा दी 
है। आगामी तीन से चार दिन तक 
रात के तापमान में गिरावट बनी रह 
सकती है। कई शहरों में शीतलहर 
चलने के आसार हैं।

दिन का तापमान 25 डिग्री 
से नीचे रहा - मध्यप्रदेश में 
सोमवार को अधिकतर शहरों में 
दिन का तापमान 25 डिग्री से नीचे 
रहा। सबसे ठंडा टीकमगढ़ रहा, 
जहां पारा 18 डिग्री दर्ज किया गया। 

नौगांव में 18.5 डिग्री, ग्वालियर-
रीवा में 19 डिग्री, सीधी में 19.8 
डिग्री, खजुराहो में 20.2 डिग्री और 
सतना में 20.3 डिग्री रहा।

इसी तरह शिवपुरी में 21 डिग्री, 
जबलपुर में 21.6 डिग्री, उमरिया 
में 22 डिग्री, पचमढ़ी, मलाजखंड-
सागर में 22.5 डिग्री, भोपाल में 
22.6 डिग्री और गुना में 22.7 
डिग्री सेल्सियस दर्ज किया गया।

दिन-रात के तापमान में 
गिरावट - इससे पहले प्रदेश में 
वर्षा का दौर थमने के बाद दिन-
रात के तापमान में गिरावट दर्ज 

की गई। शनिवार-रविवार की रात 
कई शहरों में पारा लुढ़का। वहीं, 
रविवार को दिन के तापमान में 6.2 
डिग्री तक की गिरावट देखने को 
मिली। यह गिरावट धार में हुई। यहां 
तापमान 20 डिग्री दर्ज किया गया।

नये साल के पहले दिन एक 
जनवरी से कड़ाके की सर्दी का दौर 
फिर शुरू हो जाएगा। सबसे ज्यादा 
असर उज्जैन और ग्वालियर-चंबल 
में दिखाई देगा।रविवार को मौसम 
खुलते ही ठिठुरन बढ़ गई और 
सोमवार को सुबह कई क्षेत्रों में 
कोहरा भी रहा।

प्रदेश में चलेगी शीतलहर, अाज से कड़ाके की ठंड

मनोज श्रीवास्तव बने मप्र के नए चुनाव आयुक्त

अभी कदम नहीं उठाए तो... इतिहास के तीन 
सबसे गर्म सालों में शुमार हो सकता है 2025

नई दिल्ली । साल 2024 
खत्म होने वाला है और 2025 
आने वाला है। वहीं 2025 में 
मौसम के बदलाव को लेकर 
विश्व मौसम विज्ञान संगठन 
ने चेतावनी जारी की है। 
विश्व मौसम विज्ञान संगठन 
(डब्ल्यूएमओ) ने चेतावनी दी 
कि 2024 का रिकॉर्ड तोड़ने 
वाला तापमान अगले साल 
भी जारी रहने की संभावना 
है, जिसमें ग्रीनहाउस गैस 
(जीएचजी) का लेवल और 
ज्यादा बढ़ जाएगा, जिससे 
भविष्य में और भी अधिक 
गर्मी पैदा होगी।

विश्व मौसम विज्ञान संगठन 
के अनुसार, साल 2024 रिकॉर्ड 
पर सबसे गर्म साल रहा है। वहीं, 
साल 2025 के लिए मौसम 
कार्यालय (Met Office) को 
उम्मीद है कि यह तीन सबसे गर्म 
सालों में से एक होगा। 2023 और 
2024 की ही तरह साल 2025 में 
भी भयानक गर्मी का सामना करना 
पड़ सकता है।

2025 में क्या होगा, 
कोई गारंटी नहीं - संयुक्त 
राष्ट्र महासचिव एंटोनियो गुटेरेस 
ने इसको लेकर कहा आज मैं 
आधिकारिक तौर पर रिपोर्ट कर 
सकता हूं कि हमने अभी-अभी 
एक दशक की जानलेवा गर्मी 

झेली है। रिकॉर्ड पर टॉप सबसे 
गर्म साल पिछले दस सालों में हुए 
हैं, जिसमें 2024 भी शामिल है, 
2025 में आगे क्या होगा इसकी 
कोई गारंटी नहीं है। लेकिन मैं उन 
सभी के साथ खड़े होने की प्रतिज्ञा 

करता हूं जो सभी लोगों के लिए 
अधिक शांतिपूर्ण, समान, स्थिर 
और स्वस्थ भविष्य बनाने के लिए 
काम कर रहे हैं।

एंटोनियो गुटेरेस ने किया 
सतर्क - डब्ल्यूएमओ के का 

उल्लेख करते हुए उन्होंने कहा कि 
2015-2024 रिकॉर्ड पर सबसे 
गर्म दस साल होंगे,यह वास्तविक 
समय में जलवायु परिवर्तन है।

क्लाइमेट चेंज को लेकर 
उठाए कदम - वहीं WMO की 
महासचिव सेलेस्टे साउलो ने कहा, 
मैंने महासचिव बनने के अपने पहले 
साल लगातार क्लाइमेट को लेकर रेड 
अलर्ट जारी किए हैं। साल 2025 में 
WMO की 75 वीं वर्षगांठ है, इसके 
लिए हमारा अभी से यह ही मैसेज है 
की अगर आप एक सुरक्षित प्लैनेट 
चाहते हैं तो आपको अभी इसके 
लिए एक्शन लेना होगा। यह हर एक 
की जिम्मेदारी है, यह एक ग्लोबल 
जिम्मेदारी है। महासचिव ने कहा, 

लगातार बढ़ता तापमान लगातार कई 
तरह के कदम उठाने की चेतावनी 
देता है। क्लाइमेट चेंज को लेकर 
WMO लगातार कदम उठा रहा है।

w हमें बर्बादी के इस रास्ते से 
निकलना होगा। 

w हमारे पास खोने के लिए 
समय नहीं है।

w साल 2025 में कई देशों के 
उत्सर्जन को रोकना होगा 
और सुरक्षित रास्ते की 
तरफ जाना होगा।

w साथ ही रिन्यूएबल फ्यूचर 
का समर्थन करना होगा।

सावधानी जरूरी

सावधान! हर सिगरेट के साथ घट रहे जिंदगी 
के 22 मिनट, रिसर्च में चौंकाने वाला खुलासा

नई दिल्ली। सिगरेट 
पीना स्वास्थ्य के लिए बहुत 
हानिकारक होता है। सिगरेट से 
जुड़े गंभीर स्वास्थ्य खतरों को 
लेकर हाल ही में किए गए एक 
रिसर्च में चौंकाने वाले आकड़े 
सामने आए हैं। यूनिवर्सिटी 
कॉलेज लंदन (यूसीएल) के 
अध्ययन के अनुसार, एक 
सिगरेट पीने से पुरुषों के 
जीवन से औसतन 17 मिनट 
और महिलाओं के जीवन से 
22 मिनट कम हो जाते हैं। 
इससे पहले भी सिगरेट को 
लेकर कई बार स्टडी की गई 
है, लेकिन इस बार की रिसर्च 
डराने वाली है।

यह आंकड़े पिछले अनुमानों 
से कहीं अधिक हैं, जिसमें एक 
सिगरेट से जीवन के 11 मिनट कम 
होने की बात कही गई थी। यूसीएल 
के शोधकर्ताओं का कहना है कि 
धूम्रपान करने वालों को इस गलत 
आदत को छोड़कर नए साल की 
शुरुआत करनी चाहिए।अध्ययनों 
से पता चलता है कि धूम्रपान करने 
वाले आम तौर पर अपने जीवन 
के कुल सालों में से कई साल कम 
कर देते हैं।

जिंदगी के 10 साल कम 
कर रहे - अध्ययन में इस बात 
पर प्रकाश डाला गया कि औसतन, 
एक सिगरेट एक व्यक्ति के जीवन 
से लगभग 20 मिनट कम कर 
देती है, जिसका अर्थ है कि 20 
सिगरेट का एक पैकेट एक व्यक्ति 
के जीवन के लगभग सात घंटे कम 

कर देता है। यूसीएल की प्रिंसिपल 
रिसर्च फेलो डॉ. सारा जैक्सन 
के हवाले के मुताबिक,आमतौर 
पर लोग जानते हैं कि धूम्रपान 
हानिकारक है, लेकिन कितना, 
यह कम आंकते हैं। औसतन, जो 
धूम्रपान नहीं छोड़ते वे जीवन का 
लगभग 10 साल खो रहे हैं।

नीमच 31 दिसम्बर (िनप्र)। 
जिला प्रशासन द्वारा कलेक्टर 
हिमांशु चंद्रा के मार्गदर्शन में कक्षा 
10वीं एवं 12 वीं बोर्ड परीक्षा के 
परिणाम में सुधार और अधिकाधिक 
छात्रों के मेरिट में लाने के अिभ‍नव 
प्रयास किए जा रहे हैं। इसी क्रम में 
जिला प्रशासन द्वारा जिले के 41 
शासकीय विद्यालयों में कक्षा 10वीं 
एवं 12वी में अध्यनरत विद्यार्थियों 
की परीक्षा परिणाम उन्नयन संबंधी 
कार्यशाला टाउनहॉल नीमच में 
सोमवार को आयोजित की गई। इस 
कार्यशाला में कलेक्टर एवं एस.पी. 
ने विद्यार्थियों को बोर्ड परीक्षाओं का 
जीवन में महत्व बताते हुए उन्हें 
अच्छे अंक हांसिल कर मेरिट में 
स्थान प्राप्त करने के गुर सिखाए। 
कार्यशाला में विभिन्न विद्यालयों 
के सर्वोच्च अंक हासिल करने 
वाले विद्यार्थियों ने भी परीक्षाओं 
की तैयारियों के संबंध में अपने 
अनुभव साझा किए ।

बोर्ड परीक्षाएं जीवन का 
महत्वपूर्ण पड़ाव है - इस 
कार्यशाला में बड़ी संख्या में 
उपस्थित छात्र-छात्राओं को 
संबोधित करते हए कलेक्टर हिमांशु 
चंद्रा ने कहा, कि कक्षा 10वीं एवं 
12वीं की बोर्ड परीक्षाए जीवन का 
महत्वपूर्ण पड़ाव हैं। सभी विद्यार्थी 
अपनी पूरी क्षमता के साथ अपनी 
प्रतिभा को प्रदर्शित करे और बोर्ड 
परीक्षाओं की अच्छी तैयारी करें। 
कलेक्टर ने कहा, कि बोर्ड परीक्षाओं 
में अभी दो माह का समय हैं। यह 
पर्याप्त समय है। सभी छात्र-छात्राए 
टाईम लाईन तय कर 15 फरवरी 
तक सभी विषयों, सिलेबस को 
पूरा कर ले। अर्द्धवार्षिक परीक्षाओं 
के प्रश्नपत्रों को अच्छे से पढ़कर, 
परीक्षा पेटर्न को समझ ले। उन्होने 
कहा, कि सभी शिक्षक एवं प्राचार्य 
काफी मेहनत कर रहे है। विद्यार्थी 
अपने शिक्षक, प्राचार्य से चर्चा 
कर, अपनी समस्याओं, कठिनाईयों 

का समाधान करवाएं। विद्यार्थी 
एक दूसरे की मदद करें। अपना 
ज्ञान एक दूसरे के साथ साझा 
करें। कलेक्टर ने उपस्थित सभी 
विद्यार्थियों का आव्हान किया, कि 
वे अच्छी मेहनत के साथ पढ़ाई कर 
मेरिट में आए। अपनी पूरी क्षमता 
और आत्मविश्वास के साथ परीक्षा 
दे और सफलता प्राप्त करें ।

जिला शिक्षा विभाग द्वारा 
आयोजित इस कार्यशाला में 

विद्यार्थियों को सम्बोधित करते 
हुए पुलिस अधीक्षक अंकित 
जायसवाल ने विद्यार्थियों से अपने 
लिए दीर्घकालीन एवं अल्पकालीन 
लक्ष्य निर्धारित कर उसे हांसिल 
करने के लिए पूरी ईमानदारी के 
साथ प्रयास करने का आव्हान 
किया। पुलिस अधीक्षक ने कहा, 
कि धैर्य बनाए रखे, शिक्षकों, 
माता-पिता की बातों पर अमल 
करें, अच्छी संगत रखेंगे, तो बड़ा 

से बड़ा लक्ष्य प्राप्त कर लेंगे। 
उन्होने बोर्ड परीक्षाओं के परिणाम 
उन्नयन के लिए प्रशासन द्वारा किए 
जा रहे नवाचारों की सराहना भी की 
। कार्यशाला में प्राचार्य डॉ.अक्षय 
सिह बावेल, उप प्राचार्य महेश 
शर्मा, ने भी अपने विचार व्यक्त 
किए। जिला शिक्षा अधिकारी 
सी.के.शर्मा ने कार्यशाला आयोजन 
के उद्देश्य एवं रूपरेखा पर प्रकाश 
ड़ाला। अतं में सहायक संचालक 

शिक्षा एस.एम.मांगरिया ने आभार 
माना ।

इस एक दिवसीय परीक्षा 
परिणाम उन्नयन कार्यशाला में 
उत्कृष्ट विद्यालय नीमच की कक्षा 
10वीं की छात्रा कुमारी पायल 
पालीवाल ने बोर्ड परीक्षाओं की 
तैयारी के अनुभव साझा करते हुए 
स्वअध्याय, रिवीजन, माडल पेपर, 
पिछली परीक्षा के प्रश्न पत्र हल 
करने, आत्मविश्वास बनाए रखते 

हुए परीक्षा की तैयारी करने पर 
बल दिया। सीएम राईज स्कूल की 
10वीं की छात्रा कु.पूर्वशा तिवारी 
ने प्रतिदिन की पढ़ाई का लक्ष्य तय 
कर पूरा करने, बोरदिया कला की 
12वीं की छात्रा प्रतिभा बोराना 
ने पढाई को रटने तक सीमीत ना 
रखते हुए समझ कर पढ़ाई करने, 
कड़ी मेहनत कर अच्छे अंक लाने, 
सी.आर.पी.एफ. स्कूल के 12वीं 
के छात्र सुरेंद्र राठौर ने पढ़ाई का 

टाईम टेबल निर्धारित कर, उसके 
अनुरूप पढ़ाई करने, सुबह जल्दी 
उठ़कर पढ़ाई करने, एन.सी.
आर.टी. की किताबों से पढाई करने 
तथा उत्कृष्ट विद्यालय के छात्र 
विनित प्रजापति ने नोट तैयार कर 
पढाई करने, सेल्फ स्टडी करने, 
स्वयं के लिए टास्क निर्धारित कर, 
समय प्रबंधन कर पढ़ाई करने, 
सीएमराईज स्कूल की 12वीं कक्षा 
की छात्रा कु.आरती बंजारा ने स्कूल 
में की गई पढ़ाई, घर पर रिवीजन 
करने, कठिन विषयों की पढ़ाई पर 
विशेष ध्यान देने, की बात कही। 
इस कार्यशाला में जिले के 41 
विद्यालयों के कक्षा 10वीं व 12वीं 
के प्रतिभाशाली एवं बड़ी संख्या 
में अन्य छात्र-छात्राए उपस्थित 
थे। इस मौके पर जिला पंचायत 
सी.ई.ओ.श्री अरविंद डामोर, 
विभिन्न विद्यालयों के प्राचार्यगण, 
शिक्षकगण एवं बड़ी संख्या में 
छात्र-छात्राए उपस्थित थे।

जिला प्रशासन द्वारा जिले में बोर्ड परीक्षाओं के परिणाम उन्नयन की सराहनीय पहल

कलेक्टर एवं एस.पी. ने 10वीं, 12वीं के विद्यार्थियों को सिखाए मेरिट 
में आने के गुर, प्रतिभाशाली विद्यार्थियों ने भी साझा किए अपने अनुभव

नीमच । जिले के सभी 
राजस्व अधिकारी आम रास्तों 
पर अतिक्रमण कर, आम रास्ता 
अवरूद्ध करने वालों के विरूद्ध 
कार्यवाही करें और आम रास्तों 
को अतिक्रमण मुक्त करवाकर 
रास्तों को खुलवाए, जिससे, कि 
आमजनों को कोई असुविधा ना 
हो। यह निर्देश कलेक्टर हिमांशु 
चंद्रा ने मंगलवार को कलेक्टोरेट 
सभाकक्ष नीमच में जनसुनवाई 
में ग्राम रैयत सकरानी के ग्रामीणों 
के आवेदन पर कार्यवाही करते 
हुए तहसीलदार नीमच ग्रामीण 
को दिए। जनसुनवाई में एडीएम 
श्रीमती लक्ष्मी गामड़, जिला 
पंचायत सीईओ अरविंद डामोर, 
एसडीएम नीमच, सभी डिप्टी 
कलेक्टर एवं जिला अधिकारी 
उपस्थित थे। जनसुनवाई में कुल 
59 आवेदकों ने अपनी समस्याओें 

से संबंधित आवेदन प्रस्तुत किए 
जिनका निराकरण करने के निर्देश 
संबंधित विभागों के अधिकारियों 
को दिए।

जनसुनवाई में ग्राम सकरानी 
रैयत के ग्रामीणों ने ग्राम मालिया 
जाने के आम रास्ते, सर्वे नम्बर 
85 पर एक ग्रामीण द्वारा अवैध 
अतिक्रमण कर रास्ता अवरूद्ध 
करने पर कार्यवाही कर रास्ता 

खुलवाने का आगृह कलेक्टर से 
किया। इस पर तहसीलदार नीमच 
ग्रामीण को रास्ता खुलवाने के 
निर्देश दिए गए।

जनसुनवाई में सिंघाडिया के 
कारूलाल, मनासा के रमेशचंद्र, 
सेदरिया के निर्भयसिह, सकरानी 
रैयत के बबलू कुमार, मोडी के 
मोडीराम, बरडिया जागीर के 
राधेश्याम, नीमच के शरद कुमार, 

रेवली देवली के माधुलाल, बंगला 
नं.42 नीमच के दर्शन शर्मा, 
सावन की कांतिबाई, डिकेन के 
राजेश कुमार, जवासा के भगतसिह 
चौहान, स्कीम नम्बर 7 नीमच 
के करण डुंगरवाल, इंदिरा नगर 
नीमच के राकेन्द्र वर्मा, गिरदौडा 
के मदनलाल आदि ने भी अपनी 
समस्याओं से संबंधित आवेदन 
प्रस्तुत किए ।

राजस्व अधिकारी आम रास्तों को अतिक्रमण 
मुक्त करवाकर रास्तों को खुलवाए - चंद्रा

कलेक्टर ने की जनसुनवाई, 59 आवेदकों की सुनी समस्याएं

नीमच। बंगला नं.10 
बैंक कॉलोनी रहवासियों ने 
जिला कलेक्टर और उससे 
भी पहले राज्य सरकार 
की सीएम हेल्पलाईन में 
हस्ताक्षरयुक्त शिकायत कर 
बंगला नं.10, बैंक कॉलोनी 
में आम रास्ते के लिए 
निर्धारित भूमि का अवैध 
विक्रय की शिकायत की। जिसमें उन्होंनें बताया कि 
वर्श 1982 में स्टेट बैंक के कर्मचारियों ने बं.नं.10 के 
मालिक से स्टेट बैंक ऑफ इन्दौर हाउसिंग सोसायटी के 
माध्यम से भूमि लेकर मकान बनवाए थे। यह परिक्षेत्र 
बैंक कॉलोनी के नाम से जाना जाता है। यहां मकान 
बनवाने के लिए नियमानुसार नगरपालिका नीमच से 
निर्माण अनुमति तथा नक्शे स्वीकृत करवाए गए थे। 
नगरपालिका ने 30 फीट का आम रास्ता आवागमन 
के लिए छोडकर निर्माण अनुमतियां दी थी। लेकिन 
बंगला मालिक ने बैंक कर्मियों के आवास के सामने 
स्थित भूमि क्षेत्र में भूखण्ड बेचे तो इनमें 30 फीट रोड 
के लिए छोडी गई भूमि में से 15 फीट भूमि भी विक्रय 
कर दी। नपा द्वारा निर्धारित व चिन्हित 30 फीट आम 
रास्ते से लालचवश 15 फीट भूमि विक्रय कर रोड को 
15 फीट संकीर्ण बनाना अवैध, अनुचित व नियमों का 
खुला उल्लंघन है। इस तरह विक्रय की गई रोड की 
भूमि पर एक व्यक्ति ने मकान बना दिया है और आगे 

भी निर्माण की आंशका है। 
अवैध रूप से विक्रय की 
गई सडक भूमि पर निर्माण 
से आवागमन मार्ग संकीर्ण 
हो जाएगा तथा रहवासिसयों 
व आमजन को बहुत 
परेशानी का सामना करना 
पडेगा। रोड के संकीर्ण होने 
से किसी घटना, दुर्घटना 

तथा आग लगने की स्थिति में फायर ब्रिगेड व अन्य 
सहायक वाहन इस सडक पर नहीं आ पाएंगे और 
भारी नुकसान होगा। 30 फीट के सार्वजनिक रोड को 
अवैध रूप से भूमि विक्रय कर 15 फीट का करने के 
इस कृत्य पर पूरी तरह रोक लगाने हेतु नपा प्रशासन 
को निर्देशित करं।

बं.नं.10 का नक्शा टाउन एण्ड कन्ट्री बोर्ड रतलाम 
से पास हुआ है। परन्तु नगरपालिका में डुप्लीकेट नक्षा 
लगाकर 30 फीट की जगह 15 फीट रोड पर प्रीकास्ट 
और तार फेंसिंग करके कब्जा कर लिया है। जबकि 
स्टेट बैंक ऑफ इन्दौर गृह निर्माण समिति के जो नक्षे 
पास हुए हैं, उसमें 30 फीट रोड छोडकर अनुमति देने 
की बात स्पश्ट कही गई है और उक्त नक्षा नगरपालिका 
रिकार्ड में मौजूद है। लेकिन सीएम हेल्पलाईन में 
शिकायत करने पर डुप्लीकेट नक्षा देखकर शिकायत 
निरस्त कर दी जाती है। यह नगरपालिका कर्मियों का 
गंभीर और अनुचित कृत्य है।

नीमच। ब्लॉक कांग्रेस नीमच 
ग्रामीण का कार्यकर्ता मिलन समारोह 
ग्राम मालखेड़ा में सम्पन्न हुआ। नीमच 
जिला कांग्रेस प्रभारी हर्ष विजय 
गेहलोत पूर्व विधायक व किसान नेता 
डी.पी. धाकड़ व कांग्रेस जिलाध्यक्ष 
अनिल चौरसिया का नीमच ग्रामीण 
ब्लॉक अध्यक्ष बलवन्त पाटीदार, दारू 
के रघुनंदन पाटीदार, मालखेड़ा के 
पवनगिर गोस्वामी, अशोक गोस्वामी 
ने पुष्पमालाओं से स्वागत अभिनंदन 
किया। कार्यकर्ताओं ने अपनी 
समस्याएँ रखी व नये लोगों को पार्टी 
में मौका दिया जावे ऐसी अपेक्षा रखी। 
गेहलोत व धाकड़ ने कार्यकर्ताओं को 
आश्वस्त किया कि पहले जो हुआ 

उसको भूल जाओं आगे हम किस तरह 
पार्टी को मजबूत कर सकते हैं इस पर 
विचार रखों। नीमच प्रभारी हर्ष विजय 
गेहलोत ने कार्यकर्ताओं को संबोधित 
करते हुए कहा कि हार-जीत सिक्के के 
दो पहलू हैं। हार से निराशा हमारे पास 
फटकी भी नहीं है वरन् कार्यकर्ताओं के 
जोश-जज्बा और जुनून से कांग्रेेस का 
परचम फिर देश में लहरायेगा। 

सहप्रभारी डी.पी. धाकड़ ने कहा 
कि वक्त का तकाजा हैं कि हम सब 
मिलकर कांग्रेस को मजबूत बनाने का 
संकल्प ले। किसानों और आम आदमी 
की समस्याओं को उठाकर उनको हल 
करवाये। नीमच जिला कांग्रेस अध्यक्ष 
अनिल चौरसिया ने कहा कि महिलाओं 

को पंचायत, जिला पंचायत, पार्षद व 
नगर पालिकाओं में पदों का आरक्षण 
हो चुका है उसके मान से हमें महिलायें 
चुनाव लड़वाते समय नहीं मिलती है 
हमें अभी से ही इस कोशिश में लग 
जाना चाहिए उन महिलाओं को आगे 
लाना चाहिए जो पार्टी का नेतृत्व कर 
सकती हो। कार्यक्रम को पूर्व विधायक 
नन्दकिशोर पटेल, डॉ सम्पतस्वरूप 
जाजू, जिला पंचायत सदस्य तरूण 
बाहेती, जिला अल्पसंख्यक विभाग 
अध्यक्ष हिदायतुल्ला खान ने भी 
संबोधित किया। कार्यक्रम का संचालन 
नीमच ग्रामीण ब्लॉक कांग्रेस अध्यक्ष 
बलवन्त सिंह पाटीदार ने किया व 
आभार मनीष गिर गोस्वामी ने माना।

ब्लॉक कांग्रेस नीमच ग्रामीण कार्यकर्ता मिलन समारोह ग्राम मालखेड़ा में सम्पन्न
कायकर्ताओं के जोश-जज्बा और जुनून से कांग्रेस का 
परचम फिर देश में लहरायेगा - हर्ष विजय गेहलोत

नीमच। भोपाल में 28 व 29 
दिसम्बर को आयोजित 21 वीं 
नेशनल कराटे चेम्पियनशिप में 
जिले के 4 खिलाडियों ने गोल्ड 
और सिल्वर मैडल जीतकर 
परिवार, समाज और जिले का 
नाम रोशन किया है। प्रतियोगिता में 
मध्यप्रदेश, राजस्थान, हरियाणा, 
पंजाब, महाराश्ट्र आदि  राज्यों के 
600 से अधिक खिलाडियों ने भाग 
लिया था।

नीमच जिले के सीएम राईस 
विद्यालय के दिव्यांश सिंह ने सब 
जूनियर केटेगरी में स्वर्ण पदक, 
केन्द्रीय विद्यालय 1 के केशव लोधा 

(नि. ग्राम कास्वी चीताखेडा) ने 
स्वर्ण एवं रजत पदक एवं सीनियर 
केटगरी में जलज शर्मा ने स्वर्ण एवं 
रजत पदक जीतकर राश्ट्रीय स्तर 
पर शहर का नाम रोशन किया है। 
विशाल ने मास्टर डिग्री की कठिन 
परीक्षा सफलतापूर्वक पूर्ण की।

नीमच आगमन पर सभी 
खिलाडियों का ढोल ढमाकों व 
माला से स्वागत किया गया। 
सचिव जयसिंह लोधा व पूर्व 
सचिव मनोजसिंह लोधा ने सभी 
खिलाडियों को शुभकामनाएं दीं 
और उनके उज्जवल भविश्य की 
कामना की।

जिले के 4 खिलाडियों ने राष्ट्रीय 
प्रतियोगिती में दर्ज की जीत

नीमच । नीमच-मंदसौर रोड़ 
पर ग्राम हिंगोरिया फाटक के पास 
निर्माणाधीन ब्रिज जो कि शासन 
की योजनानुसार 133 करोड़ रूपये 
की लागत से बन रहा है। जिसमें 
सीमेंट, सलिया, गिट्टी, बालूरेत की 
जगह डस का ज्यादा उपयोग किया 
जा रहा है जो कि शासन मापदण्डों 
पर खरा नहीं उतर पा रहा है। 
जिसको लेकर नीमच शिवसेना ने 
मंगलवार 31 दिसम्बर 2024 को 
कलेक्टर कार्यालय में शिवसैनिकों 
की उपस्थिति में जिलाधीश के नाम 
ज्ञापन प्रेषित किया गया। शिवसेना 
नीमच जिला प्रमुख ओमप्रकाश 
भाटी ने बताया कि उक्त ब्रिज 

में घटिया सामग्री का उपयोग 
कर आमजन की सुरक्षा के साथ 
खिलवाड़ करते हुए जनता के रूपयों 
का दुरूपयोग किया जा रहा है। जब 
से ब्रिज का निर्माण शुरू हुआ ना 
ही तब से पानी की तरी की गई ना 
ही उक्त कॉलम पर जूट के टाट भी 
नहीं डाले गए। आमजन की सुरक्षा 
के साथ भी खिलवाड़ किया जा रहा 
है। निकट भविष्य में कभी भी कोई 
दुर्घटना कारित हो सकती है। समय 
समय पर मिडिया के माध्यम से 
उक्त निर्माणाधीन ब्रिज के बारे में भी 
अनियमितताओं को लेकर अवगत 
कराया गया। इस अवसर पर बड़ी 
संख्या में शिवसैनिक उपस्थित थे।

हिंगोरिया स्थित निर्माणाधीन ब्रिज को 
लेकर शिवसेना ने सौंपा ज्ञापन

बैंक कॉलोनी में बेच दी सड़क की 15 फीट जगह, सीएम हेल्पलाईन 
में लगाए गए झूठे नक्शे, कॉलोनीवासियों ने कलेक्टर से लगाई गुहार

नीमच । नीमच कृषि विज्ञान केंद्र नीमच को भारत सरकार एवं 
मौसम विज्ञान विभाग के ए. डब्लू. एस .(स्वचालित मौसम प्रणाली)
के DAMU (जिला कृषि मौसम इकाई) केंद्र पुणे  एवं भोपाल से प्राप्त 
मौसम पूर्वानुमान से अधिकतम एवं न्यूनतम तापक्रम के आंकड़े  दिनांक 
31 दिसंबर से 4 जनवरी 2025 तक 5 दिनों का अधिकतम तापक्रम 
22.9 डिग्री सेंटीग्रेड से 24.1 डिग्री सेंटीग्रेड रहने तथा न्यूनतम तापमान 
7.5 डिग्री सेंटीग्रेड से 11.2 डिग्री सेंटीग्रेड तक रहने की संभावना व्यक्त 
की गई है ऐसी स्थिति में पाला पड़ने की संभावना नहीं है फिर भी किसान 
भाई फसलों की सतत निगरानी रखे और आवश्यकता पड़ने पर हल्की 
सिंचाई करें।

कृषि वैज्ञानिक डॉ.सी.पी.पचौरी ने सलाह दी है, कि मौसम को देखते 
हुए फ्वारा विधि, स्प्रिंकलर सिस्टम से सिंचाई करने से बेहतर परिणाम 
प्राप्त होते हैं। मौसम पूर्वानुमान के अनुसार आगामी 5 दिनों के हल्की ठंडी 
हवाएं चलने तथा हल्का कोहरा पड़ने की संभावना व्यक्त की जाती है, 
दिन में मौसम साफ एवं धूप खिली रहेगी, जिन फसलों में नाइट्रोजन की 
आवश्यकता हो वहां यूरिया, नैनो यूरिया नाइट्रोजन की पूर्ति करें।

कीट व्याधि का प्रकोप होने पर रस चूस कीटों के नियंत्रण हेतु 
ईमिडाक्लोप्रीड अथवा डायमिथोट का छिड़काव करें साथ ही इल्ली 
नियंत्रण हेतु इमामेक्टिन बेंजोएट अथवा क्लोरपायरीफास का इस्तेमाल 
करें  बीमारियों के नियंत्रण हेतु किसान भाई कार्बेंडाजिम +मैंकोजेब की 
2.5 मात्रा प्रति लीटर पानी के मान से घोल बनाकर छिड़काव करें अधिक 
जानकारी के लिए कृषि विभाग, उद्यानिकी विभाग के अधिकारियों एवं 
कृषि विज्ञान केंद्र के वैज्ञानिकों से संपर्क करें।

जिले में आगामी 5 दिनों के मौसम पूर्वानुमान 
के आधार पर पाला पड़ने की संभावना नहीं

भोपाल । एमपी में कड़ाके की 
सर्दी पड़ रही है। मौसम विभाग ने 
राज्यभर में सर्दी और तेज होने की 
आशंका जताई है। ऐसे में प्रदेश 
में खौफनाक वायरस फैल गया है 
जिससे फेफड़े संक्रमित हो रहे हैं। 
डॉक्टर्स ने विशेष रूप से बच्चों व 
बुजुर्गों को अगले 45 दिनों तक के 
लिए बेहद सतर्क रहने को चेताया 
है। प्रदेश के सागर के मेडिकल 
कॉलेज के पीआइसीयू में 15 बच्चे 
ऑक्सीजन सपोर्ट पर हैं। दमोह में 
भी 1 साल से कम उम्र के बच्चों 
से लेकर बुजुर्ग तक खौफनाक 
निमोनिया का शिकार हो रहे हैं।  
एमपी में सीवियर निमोनिया का 
खतरा बढ़ गया है। 

मौसम वैज्ञानिकों का पूर्वानुमान 
है कि जनवरी का पूरा महीना और 
फरवरी के 15 दिन तक कड़ाके की 
सर्दी रहेगी। डॉक्टरों ने इन 45 दिनों 
में लोगों को अलर्ट रहने की अपील 
की है। खासतौर पर बच्चे और बुजुर्गों 
को निमोनिया से बचने के लिए खास 
सावधानी बरतने की सलाह दी जा 
रही है।

एमपी में फैला 
खौफनाक वायरस, 

संक्रमित हो रहे फेफड़े

भोपाल । मध्यप्रदेश में अाज से 
बच्चों की बल्ले-बल्ले होने वाली है। 
जानकारी के लिए बता दें कि एमपी के 
सभी सरकारी और प्राइवेट स्कूलों में 
शीतकालीन छुट्टियों की शुरुआत होने 
जा रही है। 31 दिसंबर 2024 यानि 
कल से 4 जनवरी 2025 तक स्कूलों 
में शीतकालीन अवकाश रहेगा, लेकिन 
इसके बाद 5 जनवरी को संडे अवकाश 
है, ऐसे में स्कूलों का संचालन सोमवार 
6 जनवरी से शुरू होगा। वहीं दूसरी 
ओर केंद्रीय स्कूलों में जहां 9 और 
10 दिन की छुट्टी है। राज्य सरकार के 
स्कूलों में केवल 5 दिन की छुट्टी दी 
गई है। हालांकि रविवार पड़ जाने के 
कारण राज्य सरकार के स्कूली बच्चों 
का शीतकालीन अवकाश भी एक दिन 
और बढ़ गया है। स्कूली बच्चों को ऐसे 
में 6 दिन की लगातार छुट्टी मिल रही 
है। बता दें प्रदेश के सीबीएसई और 
आईसीएसई स्कूलों में छुट्टियां शुरु हो 
चुकी है। आईसीएसई स्कूलों में 24 
दिसंबर 2024 से छुट्टियां शुरु हो चुकी 
है। 2 जनवरी 2025 तक छुट्टी रहेगी। 
3 जनवरी से स्कूल खुलेंगे।

शीतकालीन अवकाश की घोषणा 
अाज से 5 दिन बंद रहेंगे स्कूल


